ՀԻՄՆԱՎՈՐՈՒՄ

1. Ընթացիկ իրավիճակը, իրավական ակտի ընդունման անհրաժեշտությունը 
Նախագծի ընդունումը պայմանավորված է նրանով, որ քրեական գործերի մինչդատական վարույթի էլեկտրոնային կառավարման համակարգի անխափան գործարկման համար ՀՀ դատախազության գնման առարկան հանդիսանում է քննչական գործողությունների տեսաձայնագրությունների վերբեռնման և կառավարման էլեկտրոնային համակարգի կարգաբերման և ներդրման ծառայություն, այլ ոչ թե ծրագրերի կառավարման համակարգչային ծրագրային փաթեթ (ապրանք):
Վերոգրյալը հաշվի առնելով՝ անհրաժեշտ է ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման հրատապ ընդունումը:

2. Առաջարկվող կարգավորման բնույթը.
Առաջարկվում է կատարել փոփոխությունները՝ Հայաստանի Հանրապետության 2023 թվականի պետական բյուջեով նախատեսված Հայաստանի Հանրապետության դատախազության 31001-Դատախազության տեխնիկական հագեցվածության բարելավում միջոցառումից 11001-Քրեական հետապնդման, դատավարական ղեկավարման և դատախազական հսկողության ծառայությունների տրամադրում միջոցառմանը գումար հատկացնելու և նշված ծառայությունը ձեռք բերելու համար։  

3. Ակնկալվող արդյունքը.
Նախագծի ընդունումը հնարավորություն կտա ապահովելու մինչդատական վարույթի էլեկտրոնային կառավարման համակարգի անխափան ներդրումը:

4. Ռազմավարական փաստաթղթերի հետ նախագծի կապի մասին.
Նախագծի ընդունումը կապված չէ ռազմավարական փաստաթղթերի հետ:


ՏԵՂԵԿԱՆՔ

««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

